
Drácula
BRAM STOKER. Edicións
Xerais. 447 páxinas.

Levada ao cine en numerosas
ocasións, entre elas por Coppola,
a universal novela de Bram Sto-
ker, Drácula, que ven de tirar do
prelo Edicións Xerais na colec-
ción Xabarín, agocha, tras o mito
do vampiro, asuntos humanos
fundamentais que todas as perso-
as senten e coñecen. Bram Sto-
ker fai confluír en Drácula dúas
tradicións que mixtura sabia-
mente: o vampiro literario e o
folclórico. O vampiro, esa alma
diabólica condenada a vagar
eternamente sen repouso, está
presente en moitas culturas den-
de a aparición do home sobre a
terra, porque en todas elas o san-
gue se percibe como unha forma
de enerxía vital da que é necesa-
rio alimentarse para acadar a for-
za do ser á que pertence, do ini-
migo xeralmente.

Por outra banda, e como suli-
ña Xela Arias, traductora e auto-
ra do limiar, Drácula foi a crista-
lización de todo canto o autor vi-
vira e das persoas que coñecera,
incluíndo no texto fantaxías e ta-
vús victorianos, sempre de xeito
implícito, e sen esquencer tam-

pouco o nacente movemento fe-
minista ou os avances técnicos -a
cámara fotográfica, o fonógrafo,
a máquina de escribir-. “Un dos
acertos de Bram Stoker”, suliña
Xela Arias, “é que das 390 páxi-
nas que compoñen a novela, Drá-
cula só aparece en 62, e nembar-
gante o lector non deixa de sentir
a súa presencia en todo momen-

to, pois que só el non
exerce nunca de cona-
rrador, e mais dende o
silencio domina o espa-
cio narrativo sempre”.

Bram Stoker morre o
15 de abril do ano 1912,
pero aquela gran novela
da que se venderon mi-
lleiros de exemplares e
que non recollera éxito
ningún na versión dra-
mática, pasou a formar
parte do ser colectivo
universal dende que no
ano 1922 o cine reto-
mou o personaxe da
man do célebre director
F. W. Murnau, na súa
película expresionista
Nosferatu, outro dos no-
mes que o propio Stoker
lle asigna ao vampiro. 

Bram Stoker (1847-
1912) naceu ao norte de

Dublín. Viviu a infancia a
carón da nai, Charlotte, feminis-
ta militante que lle contaba his-
torias terribles das epidemias e a
pobreza que naqueles anos arra-
saban Irlanda. No cemiterio que
estaba a carón da súa casa, ente-
rraban os suicidas atravesados
por unha estaca para impedir que
os espíritos fuxiran dos seus cor-
pos.

Bram Stoker e o mito
do vampiro

Unha pantasma branca
FINA CASALDERREY.
Editorial Everest. 104 páxinas.

Na torre da auga de Penagran-
de viven Bocabranca e Pinguiñas,
as raíñas da noite. A súa presencia
entre nós nada ten que ver con ese
anuncio de desgracia e de morte
do que as culpan os demáis; a his-
toria protagonizada por estas dúas
curuxas ou pantasmas brancas é,
coma a dos humanos, unha histo-
ria que nos fala de cousas sinxelas
pero á vez moi importantes, como
a vida de amor e de morte. Este
pequeno volume, para nenos a
partir de 8 anos de idade, e con
ilustracións de Xosé Cobas, apa-
rece publicada na colección “Mon-
taña Encantada”.

Mestra, autora e directora de
varias obras teatrais e adaptacións
de contos clásicos , Fina Casalde-
rrey cultiva tamén os campos da
poesía e da investigación etnográfi-
ca. Escritora habitual de narración
xuvenil, deuse a coñecer con Muta-
cións xenéticas (1991). Co libro
Dúas bágoas por Máquina (1992),
obtivo o Premio Merlín.

Os constructores de
imperios ou o Schmürz
BORIS VIAN. Edicións
Laiovento. 84 páxinas.

Un ruído inquedante e ameaza-
dor. E a fuxida, na noite, abando-
nando morada e pertenzas, para
se instalar nun territorio máis es-
treito e afogante. Eis o drama desta
familia na que se enfrentan dous
mundos antagónicos. Por unha
banda, o da filla, que non quere se-
guir o camiño da renuncia e da re-
signación, que se nega a pechar os
ollos ante a realidade e o conflicto,
que se revolve. E pola outra, o dos
pais, que vai abandonando progre-
sivamente todo, que se deixa ir pa-
seniñamente cara á degradación,
que acepta pasivamente unha si-
tuación irracional. No medio, a cria-
da, á que se lle esixe aliñarse no
bando que non é o seu. E sempre
prsente, o Schmürz, pandote e ob-
xecto da represión . Os constructo-
rres de imperios é unha peza forte-
mente simbólica, traspasada polos
motivos e o estilo da obra de Boris
Vian, un autor imprescindible na li-
teratura contemporánea.

O bebé máxico
X. ENRIQUE RIVADULLA.
Edicións Ir Indo. 117 páxinas.

A presente historia, narrada coa
visión cinematográfica de X. Henri-
que Rivadulla “Corcón”, pasa de
ser unha fantasía para transofmrar-
se nunha trama moderna e diverti-
da. ¿Qué acontece cando un bebé
chega a unha casa e todo o que
funcionaba mal comeza a funcio-
nar ben? O normal é que todos
pensen que o recén chegado sexa
máxico. Separar a realidade da
fantasía é o mellor enigma desta
fermosa historia. O bebé máxico é
un conto entrañable, moi realista,
onde os golpes que vai dando a vi-
da suavízanse tras a mirada ino-
cente dun rapaz de catorce anos
que relata en primeira persoa a súa
historia. Aparece na colección “Ele-
fante Contacontos” e está reco-
mendado para rapaces de máis de
oito anos. Os debuxos son do ilus-
trador e humorista gráfico Kiko da
Silva, unvigués de vinteún anos,
coñecido polos seus traballos na
prensa e no mundo da banda de-
señada e da ilustración.

ANIMA+L
Edicións Positivas. 47 páxinas.

Edicións Positivas tirou do prelo
o número 8 de ANIMA+L, a mellor
revista cultural e alternativa, por
non dicir a única, que se edita hoxe
en día en Galicia. Neste último nú-
mero aparecen uns moi interesan-
tes artigos sobre a relación entre
Galicia e Portugal a cargo de Luís
G. Guntín, “Galicia e Portugal; non
querendo esquecer”; Xaime Fan-
diño, “Alfándega audiovisual”, Le-
andro Eiró, “Eu travalho na Galiza,
ti traballas en Portugal, ele...”; José
Ramón Pichel Campos, “Relaço-
es electrónicas galego-portugue-
sas”, Xoan Mao, “Eixo Atlántico”,
Lois Rodríguez, “Do día en que
ademar de alencastre se meteu a
lexislador”. Este número inclúe ta-
mén un anaco dunha entrevista
con Mumia Abu-Jamal, xornalista
condenado a morte en EE UU por
resultar incómodo ao sistema, así
como un artigo de Comba Cam-
poy sobre a plataforma anti-peaxe,
outro sobre a censura en Portugal
e mundial, e as habituais seccións
de creación e cómic.

Guía e rutas da arte.
Ourense
BASILIO CEGARRA.
Editorial Galaxia. 150 páxinas.

A finalidade da presente guía
é amosar ao lector o rico patri-
monio artístico da provincia de
Ourense, dando a coñecer aque-
les lugares, monumentos e ob-
xectos de mérito que o pasado
nos deixou, orientando a súa visi-
ta de forma xeográficamente or-
denada. A publicación forma
parte da colección “Guía e rutas
da arte”, composta de seus volu-
mes que se estructuran a partir
das divisións provinciais vixentes
administrativamente, facéndose
así por motivos puramente fun-
cionais e de manexabilidade.

Neste tomo ourensán, ao lon-
go de catro conxuntos territoriais
vaise percorrendo comarca a co-
marca, pobo a pobo, rúa a rúa, a
arte e a historia destas terras, ten-
tando guiar da maneira máis
práctica posible ao visitante. Co-
meza a viaxe pola capital e os
seus arredores para acceder ao
Ribeiro e ao Arenteiro, onde o
románico é moi meritorio, e se-
guir camiño por terras da Arnoia
e A Limia, ata finalizar cun exte-

nao percorrido pola zona oriental
da provincia, describindo un cur-
vo itinerario que nos ha levar de
Esgos a Trives e Valdeorras, e de
aí ata as terras de Monterrei.
Ademáis de Ourense, son obxec-
to de atención detallada cidades
como Ribadavia, Allariz e Cela-
nova, que están tinxidas de histo-

ria e riqueza monumental.
En suma, estas rutas cons-
titúen outras tantas pro-
postas de amenos paseos,
moi útiles no coñecemen-
to e aprecio da nosa histo-
ria e cultura, que aquí ta-
mén se glosa para enmar-
car o descrito no seu con-
texto.

Para goberno do via-
xeiro, ao comezo de cada
capítulo figura un mapa
onde se explicitan sobre o
terreo os lugares relatados
no texto. Ademáis, nos
apéndices ofrécense va-
rios índices con distinta
utilidade: o de lugares
permítenos ir directamen-
te ás páxinas onde se co-
menta o particular; o de
artistas hanos servir para
saber en qué sitios se con-
serva a obra de cada un
deles. Finalmente, unha

selección bibliográfica
orientará a todos aqueles que
queiran saber máis do tema.

Para unha mellor comprensión
do texto, este vai acompañado
dunha ampla selección de mate-
rial gráfico, entre fotografías e
planos que constitúe, sen dúbida,
un elemento imprescindible para
unha guía destas características.

Viaxe polo patrimonio
artístico de Ourense

